
Uau Uau UAU egiten dau
Baten batek eusi

Baina uau zenbat irri
Nirtasuna neusi
Tranpatan dabiz baina
Gu ez gara jeusi
Tripetako minari

Behar jako eutsi

Ameslari torpeak

Ete gara gu ba
Lepoan hartzearren
Zaku bete duda
Baina duda artean
Dubi dubi duba
Geuk eraikitzen dogu
Geure partitura

Ameslari torpeak
Baten batek eusi
Lepoan hartzearren
Nirtasuna neusi
Baina duda artean
Gu ez gara jeusi
Geuk eraikitzen dogu
Behar jako eutsi

(Astra 2006-2-18
Bigarren okupazioa)

Eskuetara heldu zaizun proiektu hau, ez dago bukaturik.
Behar bada zure zatia falta da. Horregatik heldu da zure
eskuetara. Ondoren irakurriko duzun hau Zero Km parte
hartze prozesuaren emaitza da. Proiektu hau beti bukatu
gabe egongo da; horixe bera da bere bertutea, bere
edukinak zure/gure/denon partehartzean oinarrituko
direla, etengabe.

Laurogei urtez su-armak ekoitzi zituen Astra lantegiak. Joan zen
mendeko guda guztietan erabili ziren, eta baita gaur eguneko
gerra askotan ere. Beraien funtzionamenduaren kalitatea aski
ezaguna izan da munduko bazter guztietan. 1998an kiebran
deklaratu zuten Astra eta bere jarduera eten egin zen.

2005eko abenduan lantegiaren birmoldaketa hasi zuten Gernikako
hainbat gaztek. Gazteen batzarrek, benetako demokraziaren
jolasean, adostasunak sortuz eta erabakiak hartuz, gauza asko
ondo eginaz, beste batzuk ez horrenbeste, baina hori bai,
ekintzetatik, guztietatik, asko ikasiz, gauza askori buelta eman
diote. IEUP! Gernikako Gazte Asanbladaz ari gara.

Beraiengandik etorri da guztion artean kutsatu den gogo eta
ilusioa, baita parte hartze prozesu hau ere. Ordutik, herritarron
atxikimenduak, sinadurek eta guztion artean emandako babesak
indartu du Astra gazteentzako, kulturarako, elkarrekintzarako,
sorkuntzarako eta gizarterako espazio irekia bihurtzeko ideia.
Esan behar da honi bultzada handia eman diola kultur talde,
gizarte mugimendu eta pertsona aktiboek egindako elkarlanak.

Aspaldiko gabeziek noizean behin eztanda egiten dute. Gernikan
ez dago oraindik, kultur sorkuntzarako ganorazko espazio
nahikorik, batez ere belaunaldi berrientzako, eta hori oztopoa
izan da askorentzat. Esistitzen diren espazio urriak leporaino
beteta daude, iniziatiba berri eta berritzaileei ateak ireki ezinik.

Gaztetxearen beharrizana ere historikoa da, belaunaldi guztietako
hainbat gaztek lortu nahi izan duten errealitate bat, elkar
ezagutzeko, batzeko, berbetako, egoteko, lantzeko, eskaintzeko,
burrukatzeko lekua.

Proiektu musikalek ere etengabe jasan dute arazo hori gure
herrian, entseatzeko leku barik. Gogoari eutsiz eta desertuan
bakarka ibili ziren asko, beharrezkoa den espazio hori lortzeko
asmoz elkarte batean batu ziren arte.



Beharrizan horiek direla eta, Gernikako lagun askok parte
hartu du prozesu honetan, eta oinarrizko adostasunak
lortu dira gai askotan. Beste gai batzuk, aldiz, oraindik
landu gabe daude, gauza asko eta asko zehazteke.
Horregatik, orrialde hauek ZIRRIBORRO bat dira, oinez
hasi den ZIRRIBORROA.

Orrialde hauetan parte hartze prozesu bateko fruitu
gordina dasta daiteke, Zero Km-an egon garen guztion
arteko iritzi, hausnarketa eta adostasunen agertokia.

Horretan ari gara guztiok, gure zatitxoa jarriz, batera
lan egiteko gertu, batera erabakitzeko.

Hartu arnasa, eutsi arkatzari eta ekin.



0. Sarrera

Zero Kmak bere gain hartu du politika publikoetan parte hartzeko eskubidea.
Gernikarron artean loturak sortu ditu, eta denon proiektu baten alde lan
egiteak harremanak hobeak izatea lagundu du, herri izaera sustatuz. Beste
alde batetik, agerian utzi du prozesu honen arima eta motorra den gernikako
gazteriaren gaitasun eraldatzailea.

Astra parte hartzearen erreferentzia bilakatu da, bai gernikan eta bai
kanpoan ere.

leup! Gazte asanbladak “Astra Grnikentzako” lemapean mobilizatzen hasi
zenean hiru helburu zehaztu zituen:
>Astra eraikin publikoa izatea eta bere ondarea jagotea.
>Jarduera sozio-kulturaletarako espazioa izatea
>Gernikako gazteek eta elkarteen sareak modu parte hartzaile

batean erabaki ahal izateaAstraren etorkizuna.

Zero km prozesu partehartzailea hirugarren helburu hau lortu asmoz
diseinatzen da. Astrak gernikako kultura eta gazteen beharrizanei aterabidea
zein eratara eman diezaiokeen definitzeko sortzen dira parte hartze espazio
hauek.

Zero kmak Astra eraikina gernikarrona eta gernikarrontzat izatea bermatzea
du helburutzat.

ASTRA GERNIKENTZAKO!
Zu Barik Ez dau!



1. Esker onak

Pertsona asko eta askotarikoak dira proiektu hau egiten parte hartu dutenak,
hauen artean ditugu: Zero KM parte hartze prozesu hau posible egin duten
guztiak, bestetik berriz, eraikin hau publikoa izan dadin borrokan egin
dutenak eta urte guzti honetan zehar Astra elkar ezagutzarako eta
sormenerako espazio bat izatea ahalbidetu duten guztiak.

Agurrik beroenak IEUP! Gazte asanbladari, herri honi eta batez ere herri
honetako gazte eta kultur mugimenduari amets egiteko bide bat eskaini

dielako. Eta, nola, ez urte honetan guztian proiektu eta prozesu honetan
parte hartu duten pertsona, elkarte, talde eta herritar guztiei, zorionak:

Hau zuen/gure proiektua da, zuen/gure gogo, ilusio, lan eta ahaleginaren
fruitua.



2. Hiztegia

Demokrazia ordezkatzailea: aldian-aldian hauteskundeen bidez herritarrek
beraien subiranotasuna ordezkari batzuen esku uztea.

Gizarte partehartzea: egungo demokrazia ordezkatzaileak erabaki
politikoetarako herritarrei ematen dien aukeretatik haratago parte hartzean
oinarritzen den giza elkarrekintzarako eredua.

Autogestioa: partaideek erakundearen kudeaketa demokrazia zuzenaren
bidez gauzatzea.

Autofinantziazioa: parte hartzaileek gauzaturiko ekintzen bidez proiektuen
kudeaketarako beharrezkoak diren baliabideak sortzea. Hau da barne
finantziazioa.

Kanpo finantziazioa: proiekturako kanpotik iristen diren laguntza
ekonomikoak.

Kofinantzazioa: autofinantziazioaren eta kanpo finantziazioaren
aldi bereko formula.

Gaztetxea: okupazioa eta autogestioa oinarri dituen egoitza soziala, non
gazteek dinamika ezberdinen bidez gizarte baldintzen eraldaketa lortu nahi
duten.

Kultura arteko espazioa: ideologia, sinismen, ohitura, edo bizimodu
ezberdinak dituzten pertsonen arteko harremanak era positibo batean
sustatzeko espazioa.

Belaunaldi arteko espazioa: belaunaldi ezberdinen arteko harremanak
sustatzen dituen espazioa.

Oroimenerako espazioa: oroimen historikoa berreskuratu, aztertu eta
baloratzeko espazioa.



3. Espazioa, memoria, nortasuna

Astrako eraikina eta ondare historikoa.

Gaur egun Astra bezala ezagutzen duguna, historikoki, “Talleres de Guernica-
ren lehenego pabiloia” izan da gernikarrontzat. Ricardo de Bastida arkitekto
bilbotarrak diseinatu eta eraiki zuen 1916an. Adituen esanetan, Bastidaren
artelana Euskal Herriko eta Europako arkitektura prerrazionalaren
harribitxietako bat da, Berlingo AEGren (1913) parekoa. Proiektua
egiterakoan Bastidak Europako arkitektura modernizatzailearen aitzindarien
moldeak jarraitu zituen. Bilboko Alhondiga edo Madrilgo BBVAren egoitza
ere berak diseinatu zituen.

1937ko apirilaren 26an Faxistek Gernika suntsitu eta erre egin zuten.
Gernikako eraikinen %85 birrindu egin zuten. Sarraski hartatik eraikin bakan
batzuk baino ez ziren geratu zutik; tartean, Astra eta Talleres de Guernica.
Bonbardaketa aurreko memoria grafikoaren eta ondare historikoaren
kontserbazioa garrantzitsua da gernikarrontzat, izan ere, gure gogorapenen
eta historiaren zati dira.

Gernikako armagintza industriak munduan zehar izandako goraldiaren ikur,
Goiko Ibarra kaleko eraikinak, bi armagintza enpresa anaiaren esku egon
ziren XX. mendeko azken urteetara arte. Gandarias familiak Talleres de
Guernica enpresa martxan jartzeko eraiki zuen hizpide dugun eraikina.
Makina-erreminta, hegazkinentzako bonbak eta fusilentzako granadak egin
zituzten bertan lehenbizi, gero, 1968an Astra Unceta y Cia-k erosi eta
pistolen fabrikaziorako eraibili zuen.

Hogeitamar urte beranduago, 1998an enpresak kiebra jo eta beharginen,
jabeen eta instituzioen arteko liskar artean lantegiak ateak itxi zituen. 82
urtez Astran mota guztietako su-armak egin ziren. Hurrengo urteetan
eraikina hutsik egon zen, 2005eko abenduaren 24an Gernikako hainbat
gaztek berau okupatu zuten arte.

Esan behar da, era berean, Astrako ondare historikoaren zati handi bat
galdu dela dagoeneko. 2006ko ekainean Inmogroup-ek, Amenabar taldeko



etxebizitza agentzia boteretsuak, industriarako Gernikan eraikitako
lehenengo eraikuntza bota zuen (okupatutako eraikinaren ondokoa), 1913an
Juan Maguregi “Txikerrak™ altxatutakoa.

4. Okupaziotik, proiektura

Azkeneko hamarkadetan, hainbat izan dira modu batera edo bestera,
beren jarduera sozialak zein kulturalak gauzatzeko espazioen eta dinamiken
falta plazaratu duten pertsona eta taldeak. Alde batetik, nabaria izan da
gazteriak gestionatutako espazioen eskaria. Modu formalagoan zein
informalagoan gaztetxearen beharrizana, edo musika taldeentzako entsegu
lokal publikoen falta aspalditik dira Gernikako gazte askoren ahotan. Beste
alde batetik, aipatu behar da kultur eta gizarte eragileek behin baino
gehiagotan mahai gainean ipini izan dutena; Gernikak kultur dinamika
sortzaileagoak eta espazio parte hartzaileagoak behar dituela.

Aurreko garaietan ere hainbat ahalegin eta ekimen egin diren arren, batek
ere ez zuen leup! Gazte Asanbladak martxan ipinitako ekimenak
bezainbesteko oihartzunik eta babesik izan. 2005eko urrian Iparragirre
Rock elkartearen egoitzan egindako batzarretan aho batez erabaki zen
Astraren eraikinetako bat okupatzea.

Esan eta egin, urte bereko abenduaren 24ko goizeko 5:00etan 60 gazte
inguru Astrara sartu ziren, urteetan izandako errealitateari aterabide bat
bilatzeko.

Ekinaldi harekin batera “Astra GrnikEntzako™ izeneko ekimena martxan
ipini zen. Hiru eskari nagusi zituen, eta euron inguruan hainbat elkartek



eta pertsonak parte hartu eta atxikimendua eman zuten; eta tartean
2.000 sinadura baino gehiago batu ziren. Hiru puntuotan oinarritu zen
ekimena:

1. Astra eraikin publikoa izatea eta bere ondarea jagotea.

2. Jarduera sozio-kulturaletarako espazioa izatea.

3. Gernikako gazteek eta elkarteen sareak modu parte hartzailean
erabaki ahal izatea Astraren etorkizuna.

Abenduaren 24tik aurrerako egun eta hileetan gertatutakoak odisea izan
ziren. 24ko okupazioa eta desalojoa, mobilizazioak, gorabehera legalak,
sinadura bilketak, otsailaren 18ko bigarren okupazioa, ehunka batzar...
ekinaren ekinez, 2006ko maiatzaren 10ean Bizkaiko Ogasunak enkante
publikora atera zuen erakina eta Gernika-Lumoko Udalak, gazteen eta
oro har herritarren eskariei men eginez, eraikina erosi zuen, eta esku
pribatuetan egotea ekidin zen.

Astra Grnikentzako ekimenaren 3. puntuari segida emanez, hau da,
Gernikako gazteek eta gizarte eta kultur eragileen sareak Astraren
etorkizuna erabaki ahal izateko, ““0O kilometroa” izeneko parte hartze
prozesua sortu zen. Beronen helburua argia zen: Gernikako gazteen
eta eragileen beharrizanak kontuan izanda, gernikarrek Astrarako proiektu
bat egitea modu parte hartzailean. Parte hartze prozesuaren metodologia
zehazteari ekin zitzaion; demokrazia parte hartzailearen inguruko eta
EHUko irakasleez osatutako Parte Hartuz taldea bidelagun izan zuen 0
kilometroak zeregin horretan.

Urtebetean hainbat izan dira Astraren inguruan sortutakoak eta
gertatutakoak. Hainbat eta hainbat dira, bertako egitarauan, ekintzetan,
parte hartu duten talde eta pertsonak. Batzuk ikus-entzule gisa, beste
batzuk aktiboki parte hartuta: egitaraua antolatzen, eraikina atontzen,
ordu luzeetako batzarretan ideiak ematen, babesa eskainita...

2006. urtearen bukaeran hasi zen prozesu horren guztiaren emaitza
duzu esku artean daukazun zirriborroa.



5. ASTRA proiektua

a. Astra eta bere filosofia

Astran sorturiko dinamika eta baliabideak erabiliz , Gernikan dauzkagun
eta sortzen zaizkigun arazoei erantzuna emateko gaitasuna lortu nahi da,
gizarte parte hartzea eta elkarlana sustatuta.

Zero Km-ko batzarretan Astrak nolakoa izan behar duen erabaki zen.
Astra zera izan behar da:

- Gizarte parte hartzea sustatuko duen espazioa
- Autogestionaturiko espazioa

- Kultur sorkuntzarako espazioa

- Kulturaz gozatzeko espazioa

- Euskara sustatzeko espazioa

- Irabazi asmorik gabeko espazioa

- Belaunaldi arteko espazioa

- Kultura arteko espazioa

- Garapen jasangarria helburutzat duen espazioa
- Antimilitarista

- Oroimenerako espazioa

Aurrez zerrendaturiko ezaugarriak guretzat zeharlerroak dira, gure
egunerokotasunean presente egon behar direnak eta Astran lan egiten
eta elkarbizitzen dugun guztion jarrera deskribatuko duten kontzeptuak.
Guztiak ez dira uneoro aplikatu beharrekoak, baina bai eguneroko dinamikan
0so kontutan hartzekoak.

Astra, bertan elkarbizi eta lan egiten duten pertsonen arteko harremana
da. Iraunkorra da, gurea den proiektua baita. Astraren etorkizuna uneoro



marraztu beharrekoa da, bertan parte hartzen dugun pertsona ororen
aportazioekin, eta etorkizunean gerturatuko diren horiekin guztiekin ere.
Pertsonala, moldagarria eta aldakorra, kultura bera den bezalakoa. Bizirik
dagoen espazioa.

Astra proiektua herriari egiten zaion ekarpen gisa ulertu behar da. Gizarte
eta kultur mugimendutik bideraturiko ekarpena da, Gernika-Lumoko gizarte,
gazteri eta kulturaren garapenerako, konpromisotik eta erantzunkizun
zibil eta sozialetik bideraturikoa.

Astra proiektua demokrazia parte hartzailean oinarritzen da. Edozein
elkarte edo pertsonak izan behar duen erabakitzeko gaitasuna bermatu
nahi da. Benetako politika publiko baten aldeko hautua egiten dugu.
Ideologia, proiektu eta pertsona guztien elkarlanean ari ahal izateko
espazio baten aldeko hautua. Hauxe da ASTRA, gizartearentzat espazio
bat, garapenerako, sormenerako eta demokraziarako.

b. ASTRA eta bere funtzionamendua

ASTRAren kudeaketak ezaugarri batzuk izan behar ditu, batetik “elkarrekin
pentsatu” ahal izatea (koordinadora) eta bestetik proposatuko diren
ekintzak garatu ahal izateko, malgua izatea (lan taldeak). Koordinadorak
eta lan taldeak ASTRAN parte hartzen duten pertsona ororen mesedetan
lan egiten duten egiturak dira.

ASTRAN parte hartuko duen pertsona/elkarte/talde oro erabat autonomoa
izango da bere gestio eta barne finantziazioan, baina elkarlanean jardungo
dute ekintzen edo espazioen antolakuntzan, horretarako bideratuko dira
bai koordinadora bai lan taldeak (egitaraua, komunikazioa, administrazioa,
mantenimendua...).

Egitura errealista eta malgu bat proposatzen dugu, dinamismoa eta parte
hartzeko eta konpromisorako espazioak eskainiko dizkigun funtzionamendu
egitura bat.



Modu batera edo bestera, talde eta norbanako ugarik erabili dute Astra
azken urte honetan zehar, baina aipatu behar da gazteak izan direla
modu iraunkorrean eraikina kudeatu dutenak. Horregatik, erabilerak
emandako esperientzetan eta Zero Kmko filosofian oinarrituta, hauxe
da zure/gure/denon artean eztabaidatu eta adostu beharreko
proposamena.

Funtzionamendurako proposamena

bl.- ASTRAKO KOORDINADORA:

Definizioa
Koordinadorak zentzua du herriko sare kultural eta sozialaren lan
baldintzak eta perspektibak hobetzeko balio badu.

“Elkarrekin pentsatzeko™ sortzen den espazio honek, helburutzat
du ekimen berrien sustatzaile izatea, proiektu berrien bidaialagun
bihurtzea. Astrako filosofia zaindu eta mimatuko duen batzarra izango
da.

ASTRAN elkarlanaren bidez erabiliko diren baliabideak eta antolatuko
diren ekintzak kudeatzeko sortuko da koordinadora, baina Astran
funtzionatuko duten pertsona/ elkarte/ taldeen independentzia
errespetatuta.

Helburuak

« Astran dauden baliabideak behar bezala erabiltzen eta kudeatzen
direla bermatzea. Elkarlanaren bidez egiten diren ekintzak
koordinatzea, ekintzok antolatzen dituzten pertsona/ elkarte/
taldeekin batera.

 Astra koordinadorak darabiltzan baliabide eta kudeaketa
gardentasuna bermatzea. Kudeaketa parte hartzailea bermatzea.

« Sortuko diren baliabide ekonomikoen, kudeaketa partehartzailea
bermatzea.



 Astran parte hartzen duten pertsona, elkarte, edota taldeek
adosturiko filosofiarekin bat datozen ekintzak eta jarduerak sustatzea.

 Gernikan elkartegintza sustatzeko estrategiak eta baliabideak
martxan jartzea.

Eraketa

Astra proiektua osatzen duten elkarte/taldeetako pertsonek osatuko dute
koordinadora, eta erabat irekia izango da beste inork bertan parte hartzeko
interesa agertzen badu.

Funtzionamendua

« Elkarrekin batzeko eta biltzeko toki bezala ulertzen dugu koordinadora,
Astra sortzen duten elkarteak bilduko dituen gunea (elkarteak, lan taldeak,
liberatuak...) non proiektuaren eguneroko bizitzak sortzen dizkigun
ezinegon, zalantza eta eztabaidak landuko diren. Erabakiak hartu eta
proiektuaren hurrengo hilabeteetako norabidea erabakiko den espazioa
izango da koordinadora.

* Arrazonamendu dialektikoaren bidez erabakiak adostasunez hartuko
dira.

« Aldian-aldian bilduko da (adibidez, hiru hilean behin).

» Koordinadorak behar bezalako lan dinamika bultzatu ahal izateko
baliabideak izango ditu esku artean: kudeaketa batzordea, lan taldeak
eta liberatuak:

0 Kudeaketa batzordea: Koordinadorak izendatuko du kudeaketa
batzordea, koordinadorak eginiko proposamenak gauzatzeaz
arduratuko dena. Batzorde hori era egonkor eta iraunkor batean
egongo da antolatua, behar legal, azpiegiturazko nahiz
administratiboei erantzun ahal izateko.

o Koordinadorak lan taldeak izango ditu laguntzaile, eta horiek
koordinadorako pertsonek osatuko dituzte, jarduerak antolatu eta
lanak banatzeko helburuarekin. Lan dinamika hauetan nahi duen
edonork ere parte hartu dezake.



0 Koordinadorak pertsona liberatuak ere izango ditu ASTRAren
kudeaketarako:

Pertsona liberatuen ardurak:
» Administrazio lanak: ASTRAko koordinadoratik bideratzen

diren proiektuen kontabilitatea eta gardentasun ekonomikoa.

» Eraikinean elkarbanatzen diren espazioen koordinazioaz
eta mantenimenduaren gestioaz arduratuko da.

* Informazioa kaleratzeaz:

 Astrako agenda eguneratzea eta argitaratzea.
 Kontsulten arreta lanak, bisitarienak, taldeenak,...
» Eraikinaren irekitzeaz eta ixteaz arduratzea

Nor arduratzen da liberatuez?

» ASTRAKo koordinadora

» Soldata ASTRAko koordinadorak esku artean dituen
baliabideen eta aukeren araberakoa izan beharko da.

b2.- KUDEAKETA BATZORDEA

Definizioa:

Kudeaketa batzordea Koordinadorak eginiko proposamenak gauzatzeko eta
lan taldeen arteko koordinaziorako eta elkarlanerako sortzen da. Batzordea
era egonkor eta iraunkor batean antolatuko da, behar legal, azpiegiturazko
nahiz administratiboei erantzun ahal izateko.

Helburuak:

» Koordinadorak proposaten dituen ekimenen ondoriozko beharrei
erantzutea, eta horien kudeaketa egokia egitea.



 Lan taldeen kudeaketa eta koordinazioa; dinamika honek ekarriko dituen
ekimen guztien lan banaketa eta ikuskapena egin beharko ditu.

- Lan taldeei beharrezko baliabideak eskaintzea eta eskura jartzea.
 Betebehar legalak eta eraikinaren egunerokotasuna kudeatzea.

Eraketa:

Lan talde bakoitzeko ordezkari bat izan behar du batzordeak. Ekintzen
garapenerako bere interesagatik, gaitasunagatik edo prestutasunagatik egokiak
diren pertsonak ere izendatuko dira koordinadoratik batzorde honetarako.

Funtzionamendua:

Era egonkor batean antolatuko den pertsona taldea, koordinadora eta lan
taldeen arteko lotura izango dena. Taldea osatzen duten kideek erabaki
beharko dute elkarrekin biltzeko egutegia.

b3.- LAN TALDEAK

Definizioa:

Astran elkarrekin biziko garen elkarte/dinamika/pertsona/ekimen guztiek
sortuko ditugun beharrei erantzuteko asmoz, alor guztien ardura hartuko
duten 4 lan talde egonkorren sorrera beharrezkotzat jotzen da: egitaraua,
komunikazioa, administrazioa, mantenimendua.

Lan taldeok era egonkor batean eratuko dira, eta bakoitzeko arduradunak
kudeaketa batzordean ere parte hartuko du, guztien arteko koordinazioa
bermatzeko.

4 lan talde horiek eguneroko bizitzari aurre egiteko bitartekoak izango dira.
Horiek guztion esku egongo dira eta guztion artean sortuko ditugu. Lan
talde horiek batera aritzea ahalbidetuko dute, komunitarioak izango dira.
Koordinadorak beharrezkotzat joz gero, beste lan talde batzuk ere sor daitezke



egoerari erantzuteko.

Hauek dira hasiera baten identifikatzen ditugunak:

* Egitarau lan taldea: ekimen batek beste bat edo batzuk oztopa ez ditzan,
jardueren egutegia antolatzeaz arduratuko da. Alde batetik, Astra osatzen
dugun elkarte guztion agendak koordinatu beharko ditu eta, bestetik,
agendarako aberasgarritzat jotzen diren jarduerak edo ekintzak bideratzeaz
arduratuko da. Astran programazio iraunkor bat izango dela bermatu beharko
du lan talde honek.

» Komunikazio lan taldea: programazioa iragartzeaz, web orria eguneratzeaz,
eta dekorazioaz arduratu da, baita Informazioaren diseinuaz eta bere
zabalkundeaz ere.

* Mantenimendu lan taldea: eraikinaren eta bertan ditugun baliabideen
mantenimenduaz arduratuko da. Bertan sartzen da garbitasun lanen kudeaketa
ere.

« Administrazioa: Espazioen erabileraren koordinazioaz eta baliabideak

eskuratzeaz arduratuko da. Ekonomia eta aspektu legalak ere kudeatuko
ditu.

Eraketa:

Beraien jakinduriagatik egokiak diren pertsonek eta eraikinaren
egunerokotasuneko funtzionamenduan eta egiten diren jardueretan
konprometituta dauden pertsonek osatuko dituzte.

Talde bakoitza arduratu beharko da egoerak horrela agintzen badu, pertsona
gehiago batzeaz.

Funtzionamendua:

Lan talde bakoitzak erabakiko du bere funtzionamendua, eta eginbeharrekin
eta egitasmoekin bat etorri beharko da.



ASTRAKO KOORDINADORA

Astra proiektua osatzen duten elkarte/taldeetako pertsonek osatuko dute koordinadora,
eta erabat irekia izango da beste inork bertan parte hartzeko interesa agertzen badu.
Aldian-aldian bilduko da (adibidez, hiru hilean behin).

Koordinadorak zentzua du herriko sare kultural eta sozialaren lan baldintzak eta
perspektibak hobetzeko balio badu. “Elkarrekin pentsatzeko™ sortzen den espazio honek,
helburutzat du ekimen berrien sustatzaile izatea, proiektu berrien bidaialagun bihurtzea.

Astrako filosofia zaindu eta mimatuko duen batzarra izango da.

KUDEAKETA BATZORDEA

Lan talde bakoitzeko ordezkari bat izan behar du batzordeak. Ekintzen garapenerako
bere interesagatik, gaitasunagatik edo prestutasunagatik egokiak diren pertsonak ere
izendatuko dira koordinadoratik egonkorra izango den batzorde honetarako.

LAN TALDEAK

Koordinadorak lan taldeak izango ditu laguntzaile, eta horiek koordinadorako pertsonek
osatuko dituzte, jarduerak antolatu eta lanak banatzeko helburuarekin. Lan dinamika
hauetan nahi duen edonork ere parte hartu dezake.

4 lan talde horiek eguneroko bizitzari aurre egiteko bitartekoak izango dira. Horiek

guztion esku egongo dira eta guztion artean sortuko ditugu. Lan talde horiek batera

aritzea ahalbidetuko dute, komunitarioak izango dira. Koordinadorak beharrezkotzat
joz gero, beste lan talde batzuk ere sor daitezke egoerari erantzuteko.

> Koordinadorak pertsona liberatuak ere izango ditu ASTRAren proiektuaren
garapenerako. Liberatu hauek LAN TALDEETAN egongo dira




c. Astra eta bere finantziazioa

Finantziazio bideak ugariak izango dira, proiektuaren dibertsitatearen
bestekoak. Finantziazioaren helburua Astran parte hartzen duten pertsonak/
taldeak/ elkarteak sorkuntzarako baliabidez hornitzea da.

Horretarako, Koordinadoratik bideraturiko finantziazio iraunkorra
proposatzen da. Finantziazioak Astrako izaerarekin, filosofiarekin,
koordinadoraren erabakitzeko gaitasun demokratikoarekin eta ahal bezain
besteko autoaskitasun finantzieroarekin bat etorri behar du. Baliabideen
erabilera egokia, zuzentasuna, eraginkortasuna eta kontuak garbi eraman
ahal izatea ere beharrezkoa da proiektua iraunkorra izateko.

Proiektu honek baditu oinarri batzuk guretzako norabide izango direnak:
irabazi asmorik gabekoa, autogestionatua, demokrazia soziala...
Finantziazioak Astrako filosofiarekin bat etorri behar du.

Aurrez aurre ditugun aukeren artean daude finantziazio bide publikoak eta
barne finantziazioa edo autofinantziazioa.

Era berean, talde edo elkarte bakoitzak bere jarduera propioen finantziazioa
erabakitzeko gaitasuna mantendu ahal izango du gernikako beste pertsona/
talde/ elkarteekin elkarlanean aritu arren. Eraikinaren barruan guztiok
proiektu baten zati izan arren, talde bakoitzak bere izaera eta finantziazioa
mantendu ahalko ditu.

Finantziazioak ez du inoiz irabazi ekonomiko hutsa helburu izango: Astra
proiektuaren helburua ez da etekin ekonomikoak lortzea, errentagarritasun
soziala baizik. Autoaskitasun finantzierorako egingo diren jardueren irabaziak
proiektuetara bideratuko dira edo koordinadorak erabakitzen duenera.

Finantziaziorako iturri konkretuak:



> AZPIEGITURA

Udala, Foru Aldundia, Eusko Jaurlaritza, Europa,

Eraikinaren eraberritzea, proiektua oinarri bezala izanik

Oinezkoen sarbideen hobetzea (pasarela edo tunela trenbidean)

Udal erakunde publikoak eraikina lagatzea

Mantenimendu gastuak... (brigada,...)

Gastu orokorren ordainketa: elektrizitatea, ura eta beroketa-sistema.

[eNeNeoNeoNe]

> ASTRAKO FINANTZIAZIOA

Astrako koordinadorak bideraturiko autofinantziazioa

Kafetegi/taberna/janleku zerbitzua

Eragile ezberdinekin buruturiko ekintzak

Urtean zeharreko jaialdiak

Espazio edo baliabideen alokairua

Truke edo salmentak

Erresistentzia poltsa baten eraketa: baliabideena eta ekonomikoa
Elkarlan hitzarmenak

[eNeoNeoNeoNeoNeoNel

Erakunde pribatuak
0 Astraren lan sozialagatik jaso ahalko diren dirulaguntzak.
Udaletxea, eusko jaurlaritza, europa, diputazioak

o Ekintza edo proiektu puntualak gauzatzeko diru laguntzak



E&?n u(relﬁlgr &Rg&%}%ﬁ?k%rdaka”ek dituzten

0 Proiektu honen oinarri izan den prozesu parte hartzailea eta
demokratikoa aitortzea.

o Koordinadoraren erabakiei eta Astraren filosifiari errespetua agertzea
o Elkarren arteko elkarrizketa errespetu giroa sustatzea

Astraren eginbehar eta betebeharrak herriarekiko

Diru publikoen erabileran argitasuna eta gardentasuna
Eraikinaren erabilera egokia sustatzea.

Herrian sortu daitezkeen ekimen eta proiektu berriak sustatzea
Gizakiaren garapena sustatu eta gizartearen onurarako lan egitea
Herritarren parte hartzea bultzatzea

Astra era partehartzaile eta demokratiko batean kudeatzea
Instituzioekiko elkarrizketa eta errespetu giroa sustatzea

(el oo NeNeoNeNe}

d. ASTRA eta bertan gauzatuko
diren jarduerak

Astra proiektua filosofia batean oinarritzen da (lehenago azaldutakoa),
eta bokazio sozial argi bat du bere baitan. Filosofia honek Astran egiten
diren eta denborarekin egingo diren jardueren ezaugarri multzoa osatzen
du.

Gizarte parte hartzea
Sormena eta sorkuntza
Euskararen normalizazioa
Heziketa

Hezkidetza
Elkarbanatzea

Justizia soziala
Komunikazioa



Astran egingo diren jarduerei eta espazio honek eskaintzen dituen
posibilitateei errendimendu soziala atera nahi zaie. Kulturaren arlo
guztiak jorratu nahi dira. Astran kultur sorkuntza sustatu nahi da. Egingo
diren jardueren diseinua eta gauzatzea denon arteko eguneroko
elkarrekintza eta lanaren esku egongo da.

Taldeek eta egoera berriari esker egongo den dinamikak sortuko
dituzte Astrako jarduerak hein handi batean: indibidualki, indibiduoen
arteko elkarlanean, taldean edo taldeen arteko elkarlanean.

Kultura dinamikoa da, eta etengabe ari da sortzen. Errealitate kolektiboa
da, ondare soziala, gizarte guztiak erabil dezake, eta gizartearekin
batera definituz eta eboluzionatuz doa. Giza jarduera orori eragiten
dio. Kultura ekoizpena ez da profesionalena soilik, jende guztiari eman
behar zaio sortzeko eta adierazteko aukera.

Kultura fenomeno plurala denez, kultur politikak parte hartzean eta
sare lanean izan behar du bere kabia, deszentralizatua izan behar du.
Politika horrek kultura arloko adierazpen guztiak bultzatu behar ditu,
eta era berean, adierazpen horien arteko hitzarmena erraztu, identitate
kolektiboaren baitan sar daitezen. Kultur adierazpen ezberdinen bidez
harremanak indartu egiten dira eta horrela ezagutzen dira pertsonak
elkarren artean. Elkarrekintza honek gure amets eta pasioak elkar
banatzea ahalbidetzen du. Adierazpen guztiak komunikatzeko jaioak
dira eta gure gizartearen lokarri den kulturaren eremuan dute bere
sorlekua. Pertsonen arteko elkarrekintza sustatuz hausnarketa eta
gizartearen eboluzioa gertatzen da.

Era berean, funtzionamenduko atalean azaldutako egitarau lan taldea
agendarako aberasgarritzat jotzen diren jarduerak edo ekintzak

bideratzeaz arduratuko da. Lehenago esan bezala, Astran programazio
iraunkor bat izango dela bermatu beharko du talde honek. Ekimenak
elkarren artean ez oztopatzeko jardueren egutegia antolatzeaz arduratuko
da ere. Astra osatzen dugun elkarte guztion agendak koordinatu beharko



ditu.

Guztion arteko elkarlanean aurrera atera nahi diren ekimen konkretu bi
finkatu dira jadanik Km zeroan:

- Urteko Aste kulturala (herriko kultur talde eta gazteriak antolatua)

- Gure memoria historikoarekin zerikusia duten ekintzak antolatzea
denon artean.

e. Astra eta bere espazioak

Parte hartze prozesuak eginiko foroetan oinarrituta, Astran aurreikusten diren
zenbait espazio dira ondorengo hauek:

>>>Gaztetxea - (Gazte Asanblada)

0 Helburua: Gernikako gazteei zuzendutako espazioa, dinamika propioak
sustatu ahal izateko eta elkar ezagutzeko espazioa, erabakiak hartzea
ahalbidetuko duena.

0 Beharrezko baliabideak:

Beheko solairuan kokatua

Estenatokia eta backstage

Komunak

Biltegia

Aisialdiari eta irakurketari zuzenduriko espazioa
Eraikinaren sukalde partekatua

N LN LN LD LN LN

o0 Koordinazioa eta erabaki hartzea: Gazte asanblada eta Astra Koordinadora.



>>>Antzerki-gela/dantza-gela
0 Helburua: dantza eta antzerkiari zuzenduriko entseiu eta tailerren gela

o Baliabideak:
§ Bigarren solairuan kokatua
§ Parket flotatzailea
§ Hormetan ispiluak eta barrak

o Koordinazioa eta erabaki hartzea: erabiltzaileak (Emakide, Alkarregaz,
antzerkilariak) eta ASTRAko koordinadora

>>>Musika faktoria

o0 Helburua: Gernikako musika taldeak sustatzea eta indartzea, eta, horretarako
behar diren entseatzeko eta grabatzeko espazioak sortzea.

o Baliabideak:
§ Astran aparte dagoen eraikin txikiagoan egokituriko espazioa
§ Entsegu lokalak
§ Grabazio estudioa
8 Musika esperimentalerako gela: instrumentu berriak, ikastaroak,
tailerrak,...

o Koordinazioa, dinamizazioa eta erabaki-hartzea: Iparragirre musika elkartea,
musika taldeak eta ASTRAko koordinadora.

>>>Komunikazio gela (2. solairuan)

0 Helburua: Programazioa iragartzeaz, web orria eguneratzeaz, eta dekorazioaz
arduratu da. Informazioaren diseinuaz eta bere zabalkundeaz.



0 Bertatik bideratuko dira: bileretarako deialdiak, ekintzen agenda,
kontsulten gestioa, kartelen diseinua, dekorazioa, gutunak, e-maila...
Espazioen funtzionamendu egokirako beharrezkoak izango diren komunikazio
baliabideen gestioa ere bertatik bideratuko da.

0 Baliabideak:
§ Bigarren solairuan kokatua
§ Ordenagailuak, interneta, telefonoa, fax-a, fotokopiagailuak,
inprimagailuak...
§ Bilera mahaia

o Koordinazioa, dinamizazioa eta erabaki hartzea: Komunikazio lan taldea
eta ASTRAko koordinadora

>>>Rokodromoa
o Helburua: eskalatzaileentzako boulder entrenamendu tokia izatea
o0 Baliabideak:

8 Lehenengo solairuan, eskaileren ondoan kokatua

§ Kanpokaldeko horma, udan eskalatzeko

o Koordinazioa, dinamizazioa eta erabaki-hartzea: Eskalatzaileen elkartea
eta ASTRAko koordinadora

>>>Bi|tegia (beheko solairuan, gaztetxearen ondoan)
0 Helburua: materialen biltegia izatea

o Baliabideak:
8Beheko solairuan, gaztetxearekin biltegia konpartituta

oKoordinazioa eta erabaki-hartzea: Txosna batzordea eta ASTRAko



koordinadora.

>>>|kus-entzunezkoen faktoria (bigarren solairuan)

0 Helburua: partehartzeko aukera librearekin, ikus-entzunezkoen tailer
bat sortzea. Argazkilaritza, bideo eta audio ikastaro eta ekoizpenak egitea.
Nahi duenak bere sorkuntza lanak, iritzia eta ideiak komunikatu ahal izatea.

o Baliabideak: ]
§ Blgiarren solairuan gela bat
§ Baliabide teknikoak

o Koordinazioa eta erabaki-hartzea: ASTRAko koordinadora
ERABILERA ANITZEKO ESPAZIOAK:

>>>Hitzaldi eta proiekzio gela
 Helburuak: era guztietako hitzaldi eta proiekzioak egin ahal izateko espazioa

* Baliabideak:
 Lehenengo solairuan kokatua
* Proiekziorako pantaila
* Ordenagailua
* Proiektorea
« Jesarlekuak

» Koordinazioa eta erabaki-hartzea: ASTRAko koordinadora

>>>Erakusketa gela (bigarren solairuan)

» Helburuak: erakusketak egiteko gela. Beste erabilera batzuk ere izan
ditzake; tailerrak, hezkuntza ez formala, artea...

* Baliabideak:
* Lehenengo solairuan kokatua
* Argiztatze egokia
* Erakusketetarako materiala

» Koordinazioa eta erabaki-hartzea: ASTRAko koordinadora



>>>Batzartzeko gelak

» Helburuak: elkarteak bildu ahal izateko gelak, baita bilera puntualak burutu
ahal izateko ere.

 Baliabideak:
* Bigarren solairuan kokatuak
 Ordutegi irekia izango duten espazioak
 Behar beste gela

« Koordinazioa eta erabaki-hartzea: erabiltzaileak eta ASTRAko koordinadora

>>>0rdenagailuen gela

» Helburuak: edonorentzako internet edo ofimatika software librearekin.
Software librearen inguruko tailerrak eta jardunaldiak.

» Baliabideak:
 Bigarren solairuan gela bat
e Ordenagailuak
e USB-CD-DVD
* Inprimagailuak
» Koordinazioa eta erabaki hartzea: ASTRAko koordinadora

>>>Arte gela

» Helburuak: artelanak egiteko egokitutako gela: eskulturak, pintura,
graffitiak...

« Baliabideak:

» Lehenengo solairuan kokatua

 Zikintzeko beldurrik egongo ez den tokia izango da



» Koordinazioa eta erabaki-hartzea: ASTRAko koordinadora
>>>| iburutegia/hemeroteka/fonoteka

» Helburuak: era guztietako baliabideak izango dituen espazioa, ikasketa
gela ere izango da.

 Baliabideak:

Bigarren solairuan kokatua
Mahaiak

Liburuak, CDak, aldizkariak,...
Argiztatze egokia

» Koordinazioa eta erabaki-hartzea: ASTRAko koordinadora

>>>Artxibategia

 Helburua: ASTRAtik ateratako dokumentuak antolatzeko gela egokitu bat.
Batetik dokumentu historikoak jasoko ditu eta, bestetik, eguneroko
dinamikaren ondorioz sorturikoen artxibategia izango da. Hau da,
elkarteentzako dokumentazio gela.

- Baliabideak: gela bat, ordenagailua eta apalategiak.

» Koordinazioa eta erabaki-hartzea: ASTRAko koordinadora

>>>| AN sarea eta zerbitzaria

» Helburua: Kultur talde eta eragileen zerbitzari informatikoa. Biltegi
informatiko bat sortzea, talde bakoitzak bere espazioa kudea dezan
munduko edozein lekutatik.

 Baliabideak: LAN sarea eta zerbitzaria.

» Koordinazioa eta erabaki-hartzea: Komunikazio lan taldea eta ASTRAko
koordinadora



6. Zero KM-an proposatu diren bestelako
egitasmoak

Proiektutik kanpo gelditu diren gaiak eta beste era batera edo toki baten
bideratzea interesgarri ikusten direnak. Beharbada ASTRAtik lehenengo urrats
bat egin eta gai hauen inguruko ekimenak antolatzen hasi beharko ginateke,
denbora batera merezi duten bezalako erantzuna emateko helburuarekin.

Gazteriatik:

- Urdaibai bizi eta lan / etxebizitza eta garapen politikak
- Kontsumo ohiturak

- Drogak . A .

- Lonjak, kuadrilak eta indibidualismoa

Kultur taldeak:

- KULTUR BILGUNEA: Elkarteen koordinadora baten sorrera

sustatzea Gernikan.
o Elkarteen arteko komunikazio formal eta informala
0 Herriko kultur politikaren inguruko erabakiak hartzeko, bilgune honek
hitza eta erabakia izan dezan lan egitea

- Elkarteen mapa
0 Lonjen mapa
0 Gernikako agenda kulturala
o Elkarteek dituzten baliabideak azaltzen dituzten orriak sortzea,
horrela elkar banatu ahal izango ditugu baliabide hauek
0 Gernika eta inguruetako turismo gida alternatibo bat sortzea

Komunitarioak:

-Immigrazioa eta elkarbizitza .
o0 Etorkinekin batera ekintza koordinatuak antolatzea
o Euskararen eskola herrikoia

- Belaunaldien arteko komunikazioa

- Antimilitarismoa eta intsumisioa

- Autoenplegua

- Gizarte parte hartzea - udalarekin harremanak

- Gazteria eta elkartegintzaren arteko komunikazioa lantzea

- Oroimen historikoa
o Gernikako memoria historikoarekin zerikusia duen turismo ibilbide eta
gida altenatiboak sortzea
0 Bonbardaketaren egunean ekimen koordinatuak egitea

